
ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 
 

ᐃᒪᐃᓕᐅᕐᕕᐅᖁᔭᐅᓗᓂ 
 

ᑐᓴᐅᒪᑎᑦᑎᔾᔪᑕᐅᓗᓂ: X      ᐋᖅᑭᒃᓯᒪᓕᖅᑎᑦᑎᔾᔪᑕᐅᓗᓂ:  

ᐱᔾᔪᑕᐅᔪᖅ: ᐊᓯᔾᔨᒋᐊᒐᒃᓴᐅᔪᖅ ᑎᑎᕋᖅᓯᒪᓂᖓ ᕿᑭᖅᑖᓗᖕᒥ ᑐᒃᑐᓂᒃ ᐊᐅᓚᑦᑎᕝᕕᖃᕐᓂᕐᒧᑦ ᐱᕙᒌᔭᖅᑕᐅᓯᒪᔪᖅ  

ᖃᓄᐃᓕᖓᓂᖓ: 
ᑐᙵᕕᒋᓪᓗᒍ ᐊᕙᑎᓕᕆᔨᒃᑯᑦ ᖃᖓᑕᓪᓗᑎᒃ ᖃᐅᔨᓴᕐᓂᕆᓚᐅᖅᑕᖓᑦ ᕿᑭᖅᑖᓗᖕᒥ ᑐᒃᑐᐃᑦ ᓇᓃᑉᐸᖕᓂᕆᔭᖏᓐᓄᑦ ᒫᑦᓯ 
2014-ᖑᑎᓪᓗᒍ, ᐃᒪᓐᓇ ᐅᓄᖅᑎᒋᐸᓗᖕᓂᕋᐃᓚᐅᖅᐳᒍᑦ 4,652-ᖑᓪᓗᑎᒃ ᑐᒃᑐᐃᑦ ᕿᑭᖅᑖᓗᖕᒥ (3,462-6,250 95% CI). 
ᑕᒪᓐᓇ ᒪᓕᒃᐳᖅ ᖃᔅᓯᐅᓂᖏᓐᓄᑦ ᐅᓄᕈᓐᓃᕆᐊᓚᐅᖅᓯᒪᓂᖏᓐᓄᑦ 95% ᐅᖓᑖᓃᖦᖢᓂ ᑕᒪᓐᓇᓗ ᐊᒃᑐᐊᓂᖃᖅᖢᓂ 1991-ᒥ 
ᖃᓄᖅ ᐱᐅᑎᒋᓂᖏᓐᓄᑦ ᖃᔅᓯᐅᓇᓱᒋᔭᐅᓯᒪᔪᓂ ᑕᒪᓐᓇ ᑐᙵᕕᖃᖅᖢᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓱᓕᕝᕕᖃᖅᑕᖅᑐᓂᓗ 
ᖃᖓᑕᔪᖃᖅᖢᓂ ᑕᐅᑐᒃᑕᐅᓚᐅᖅᑐᓄᑦ. 

ᑕᒪᓐᓇ  ᒫᓐᓇ ᐅᓄᕈᓐᓃᖅᐸᓪᓕᐊᓂᕆᔭᐅᔪᖅ ᑕᐃᒪᐃᑎᑕᐅᒐᓗᐊᖅᑎᓪᓗᒍ ᐊᒥᓱᓄᑦ ᐱᔾᔪᑕᐅᔪᓐᓇᖅᑐᓄᑦ ᐃᓚᒋᔭᐅᓪᓗᓂ 
ᐊᖏᔪᖅ, ᑕᐃᒪᐃᖏᓐᓇᐅᔭᖅᑐᖅ ᐊᓯᔾᔨᖅᐸᓪᓕᐊᓪᓗᓂ ᓄᓇᒥ ᐊᓯᔾᔨᖅᐸᓪᓕᐊᓂᕆᕙᒃᑕᖓ, ᐅᒃᐱᕆᔭᖃᖅᑐᒍᑦ ᐊᒥᓱᓗᐊᓂᒃ 
ᐱᑕᖅᓯᓂᖅ ᐅᓄᙱᖢᐊᖅᑎᓪᓗᒋᑦ ᐆᒪᔪᑦ ᓴᖅᑭᑎᑦᑎᓕᑐᐃᓐᓇᕆᐊᖃᕐᓂᖓᓂᒃ ᐅᓄᕈᓐᓃᕆᐊᒃᑲᓐᓂᕐᓂᖏᓐᓂᒃ ᐃᒻᒪᖄᓘᓐᓃᑦ 
ᐱᑕᖃᕈᓐᓃᖅᑎᑦᑎᓪᓚᕆᖕᓂᕐᒥᒃ ᑖᒃᑯᓂᖓ ᑐᒃᑑᖃᑎᒌᒃᐸᒃᑐᓂᒃ. ᑲᔪᓯᐊᑎᑕᐅᙱᓐᓇᕈᓐᓇᖅᑐᖅ ᐱᕼᖅᓯᕙᖕᓂᕐᒥ 
ᖃᔅᓯᕌᖅᑎᑕᐅᕙᖕᓂᖅ ᑐᒃᑐᓂᑦ ᓇᐹᖅᑐᓕᖕᒥᐅᑕᐅᙱᑦᑐᓂᑦ ᐆᒪ ᐊᑯᓐᓂᖓᓃᑉᐳᖅ 1-3% (ᐊᖑᑎᑐᐊᓂᒃ) ᑕᒪᓐᓇᓗ 
ᐱᔾᔪᑎᖃᖅᐸᒃᖢᓂ ᑖᒃᑯᐊ ᑐᒃᑑᖃᑎᒌᑦ ᓄᖑᑉᐸᓪᓕᐊᓗᐊᙱᓐᓂᖏᓐᓂᒃ ᐅᕝᕙᓘᓐᓃᑦ ᐅᓄᖅᓯᕙᓪᓕᐊᓂᖏᓐᓂᒃ. ᑕᒪᓐᓇ ᒪᓕᒃᐳᖅ 

47ᓂᑦ-140-ᓄᑦ ᑐᒃᑐᓄᑦ. (ᐃᒪᐃᓐᓂᖓᓄᑦ, ᐊᑐᓂᑦ ᐊᕐᓇᐃᑦ ᑐᒃᑐᐃᑉ 
ᐱᔭᐅᔪᑦ ᓇᓕᒧᒃᓱᖅᑎᑕᐅᕙᖕᓂᖏᓐᓄᑦ ᐱᖓᓱᐸᓗᖕᓄᑦ ᐊᖑᑎᓄᑦ, 
ᑲᔪᓯᐊᖏᓐᓇᕈᓐᓇᖅᑐᒥᒃ ᐊᑯᓯᒪᔪᒥᒃ ᐱᑕᖃᑦᑕᕐᓂᖅ 
ᐊᑦᑎᖕᓂᖅᓴᐅᖃᑦᑕᕆᐊᖃᕋᔭᖅᐳᖅ.) 

ᑲᔪᓯᐊᖏᓐᓇᖅᑐᒥᒃ ᐊᖏᔪᒥᒡᓗ ᐊᖑᔪᖃᖃᑦᑕᐃᓐᓇᖅᓯᒪᕗᖅ ᑕᐃᒪᙵᓂᑦ 
ᖃᖓᑕᔪᖃᖅᖢᓂ ᖃᐅᔨᓴᖅᑐᖃᓚᐅᖅᑎᓪᓗᒍ ᑕᒪᓐᓇᓗ 
ᐅᓄᖅᑎᒋᓂᖏᓐᓂᒃ ᐅᓄᕈᓐᓃᕆᐊᖅᑎᑦᑎᓯᒪᔪᒃᓴᐅᓪᓗᓂ. ᑐᙵᕕᖃᖅᖢᓂ 
ᓇᐃᑦᑐᑯᓗᖕᒥᒃ ᐃᓚᑯᓂᒡᓗ ᑐᓴᖅᑕᐅᔪᒃᓴᓂᒃ ᖃᐅᔨᒪᔪᒍᑦ 109-ᐸᓗᖕᓂᒃ 
ᑭᓲᓂᖏᑦ ᐊᔾᔨᒌᙱᑦᑐᓂᒃ ᑐᒃᑐᑦᑐᖃᓚᐅᕐᓂᖓᓂᒃ ᑕᐃᒪᙵᓂᑦ 
ᖃᐅᔨᓴᖅᑐᖄᓪᓚᓚᐅᖅᑎᔾᓗᒍ (ᑭᑉᐹᕆᒃᓯᓕᖅᓯᒪᔪᖅ 1). ᐋᖅᑭᒋᐊᕐᓂᐊᕐᓗᒍ 
ᓇᓕᒧᒌᓕᖅᑎᓪᓗᒋᒃ ᐊᖑᑎ ᐊᕐᓇᐃᓪᓗ ᐱᔭᐅᕙᖕᓂᖏᑦ ᑕᒪᓐᓇ 
ᑭᒡᒐᖅᑐᐃᕗᖅ ᐃᒪᓐᓇᐸᓗᒃ, 218-ᓂᒃ ᐊᖑᑎᓂᒃ ᐅᕝᕙᓘᓐᓃᑦ 2-ᓗ 5-ᓗ 
ᐊᕐᕌᒍᐃᑦ ᑲᔪᓯᐊᖏᓐᓇᖅᑎᑕᐅᔪᓐᓇᖅᑐᒥᒃ ᑐᒃᑐᑉᐸᖕᓂᕆᔭᐅᔪᓐᓇᖅᑐᒥᒃ.  

ᑖᓐᓇ ᓇᐃᓴᖅᓯᓂᕆᔭᐅᔪᖅ ᐅᓄᙱᓐᓂᖅᓴᒻᒪᕆᐅᑎᑎᔪᒃᓴᐅᕗᖅ ᑲᑎᖦᖢᒋᑦ 
ᑐᒃᑐᑕᐅᓚᐅᖅᑐᓂᒃ ᓲᖃᐃᒻᒪ ᐅᖃᐅᓯᖃᕆᐊᖃᕐᓂᖅ 

ᑕᐃᒪᐃᓪᓚᑦᑖᕆᐊᖃᖅᐸᙱᒻᒪᑦ ᑎᑎᕋᖅᑕᐅᑐᐃᓐᓇᖅᐸᒃᖢᓂᓗ ᐅᖃᐅᓯᐅᔪᑐᐃᓐᓇᖅᑎᒍᑦ. 

ᑭᑉᐹᕆᒃᓯᓕᖅᓯᒪᔪᖅ 1. ᐅᓄᙱᓐᓂᖅᐹᖏᑦ 
ᐊᖑᔭᐅᓯᒪᓪᓚᑦᑖᕐᓂᕋᖅᑕᐅᓯᒪᔪᑦ (ᐄᐳᕈᒥᑦ-
ᑎᓯᐱᕆᒧᑦ 2014-ᒥ) ᑐᙵᕕᖃᖅᑎᑕᐅᓪᓗᓂ 
ᐱᔭᕇᖅᓯᒪᙱᑦᑐᓄᑦ ᐅᖃᐅᓯᐅᓯᒪᔪᓄᓪᓗ 
ᐅᖃᐅᓯᑐᐃᓐᓇᒃᑯᑦ. 

ᓄᓇᓕᒃ ᐊᖑᔭᐅᓯᒪᓪᓚᑦᑖᕐᓂᕋᖅᑕᐅᔪᑦ 
ᐃᒃᐱᐊᕐᔪᒃ 0 
ᒥᑦᑎᒪᑕᓂᒃ 13 
ᑲᖏᖅᑐ ᒑᐱᒃ 22 
ᕿᑭᖅᑕᕐᔪᐊᖅ 12 
ᐸᓐᓂᖅᑑᖅ 23 
ᐃᖃᓗᐃᑦ 25 
ᑭᒻᒥᕈᑦ 3 
ᑭᙵᐃᑦ 11 

ᑲᑎᖦᖢᒋᑦ 109 



ᓄᕕᐱᕆ 17, 2014-ᖑᑎᓪᓗᒍ ᐊᕙᑎᓕᕆᔨᒃᑯᑦ ᐃᒪᓐᓇᐅᖁᔨᓚᐅᖅᑐᑦ, ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᐃᓱᓕᑦᑕᖅᑎᑦᑎᓯᑲᐅᑎᒋᓗᑎᒃ ᐊᕐᕌᒍᓕᒫᒧᑦ ᑐᒃᑐᑕᐅᕙᒃᑐᓂᒃ ᕿᑭᖅᑖᓗᖕᒥ ᐅᑯᑎᒍᓇᖅ ᐊᑕᐅᓯᖅᑎᒍ ᐊᑕᐅᓯᐅᙱᑦᑐᑎᒍᓪᓘᓐᓃᑦ 
ᐊᑐᖅᑕᐅᖔᓕᕈᓐᓇᖅᑐᑎᒍᑦ:  1) ᐱᔪᓇᙱᑎᑦᑎᓚᐅᑲᖕᓂᖅ; 2)ᑲᑎᖦᖢᒋᑦ ᐊᖑᑕᐅᔪᓐᓇᖅᑎᑦᑎᓗᓂ 47-ᓗ 140-ᓗ 
ᐊᑯᓐᓂᖏᓐᓂ ᐸᖕᓂᕐᓂᒃ (ᑕᒪᓐᓇ ᐱᔾᔪᑎᖃᕐᓗᓂ ᓄᕐᕋᐃᑦ ᖃᓄᖅ ᓴᖅᑭᑉᐸᓪᓕᐊᓂᕆᕙᒃᑕᖏᓐᓂᒃ); ᐅᕝᕙᓘᓐᓃᑦ 3) 
ᐱᑐᐃᓐᓇᐅᙱᑦᑐᓂᒃ ᐊᐅᓚᑦᑎᓂᕐᒧᑦ ᐃᓂᖃᖅᑎᑦᑎᓗᓂ (ᐃᓱᓕᑦᑕᕐᕕᖃᖅᑎᓪᓗᒍ/ᐱᕝᕕᐅᔪᓐᓇᙱᑦᑎᐊᖅᑎᓪᓗᒍ) 
ᒥᑭᒡᓕᒋᐊᖅᑎᑦᑎᔪᒪᓂᕐᒧᑦ ᑐᒃᑐᐃᑦ ᐱᑕᖃᕈᓐᓃᖅᑎᑕᐅᓪᓚᕆᑐᐃᓐᓇᕆᐊᖃᕐᓂᖏᓐᓄᑦ ᕿᑭᖅᑖᓗᖕᒥᑦ. 

ᑎᓯᐱᕆ 19, 2014-ᖑᑎᓪᓗᒍ ᐊᑐᖅᑕᐅᓚᐅᑲᖕᓂᐊᖅᑐᒃᑯᑦ ᑎᓕᓯᔾᔪᑕᐅᔪᑎᒍᑦ, ᒥᓂᔅᑕᕆᔭᐅᔪᖅ ᐊᕙᑎᓕᕆᔨᒃᑯᓐᓄᑦ 
ᐅᖃᐅᓯᖃᓚᐅᖅᐳᖅ ᐱᔪᓐᓇᙱᑎᑦᑎᓚᐅᑲᖕᓂᕐᒥᒃ ᑕᒪᐃᓐᓂᑦᑎᐊᖅ ᑐᒃᑐᓂᒃ ᕿᑭᖅᓗᖕᒦᑦᑐᓂᒃ, ᑕᒪᓐᓇ ᐊᑐᓯᒋᐊᕐᓂᐊᖅᖢᓂ 
ᔭᓄᐊᕆ 1, 2015-ᒥ. ᐱᔪᓐᓇᙱᑎᑦᑎᓚᐅᑲᖕᓂᖅ ᐱᑕᖃᖅᑎᑦᑎᙱᔾᔪᑕᐅᓇᓱᒃᐳᖅ 
ᐱᑕᖃᕈᓐᓃᖅᑎᑦᑎᑦᑎᐊᒻᒪᕆᑐᐃᓐᓇᕆᐊᖃᕐᓂᕐᒥᒃ ᑐᒃᑐᓂᒃ ᓇᓂᑐᐃᓐᓇᖅ ᐃᓚᖏᓐᓂᓪᓘᓐᓃᑦ ᕿᑭᖅᑖᓗᖕᒥ. ᐊᑯᓂᐅᓂᖅᓴᖅ 
ᐊᐅᓚᑦᑎᓂᕐᒧᑦ ᓇᓗᓇᐃᔭᖅᑕᐅᓂᐊᖅᐳᖅ ᐊᐅᓚᑦᑎᓂᕐᒧᑦ ᐱᕙᒌᕚᖅᑕᐅᓯᒪᔪᒥ ᐋᖅᑭᒃᑕᐅᓯᒪᔪᒥ ᐊᐅᓚᑦᑎᖃᑎᖃᕐᓂᕐᒧᑦ 
ᐱᓕᕆᐊᖑᓇᔭᖅᑐᒥᒃ.  

ᐱᒻᒪᕆᐊᓘᕗᖅ ᐅᔾᔨᕆᔭᖃᕐᓗᓂᑕᒪᓐᓇ ᑲᔪᓯᓂᖃᑦᑎᐊᕐᓂᐊᖅᐸᑦ ᑐᕌᕆᔭᒥᓄᑦ ᐃᑲᔪᖅᑐᐃᓗᓂ ᐅᑎᕐᓂᖏᓐᓄᑦ ᑐᑦᑐᐃᑦ 
ᐅᓄᖅᑎᒋᓂᖏᑦ ᑐᒃᑐᐃᑦ ᐅᓄᖅᑎᒋᓂᖏᑦ ᑕᒪᓐᓇ ᐊᐅᓚᑦᑎᓂᕐᒧᑦ ᐱᕙᒌᔭᖅᑕᐅᔪᖅ ᐃᓚᖃᕆᐊᖃᖅᐳᖅ ᐊᖑᓂᕐᒧᑦ 
ᐃᓱᓕᑦᑕᕐᕕᐅᓇᔭᖅᑐᓂᒃ ᐱᑕᖃᖅᑎᑦᑎᑐᐃᓐᓇᙱᑦᑐᓂᒃ ᐅᓄᕈᓐᓃᖅᐸᓪᓕᐊᑎᑦᑎᑐᐃᓐᓇᕐᓂᕐᒥᒃ ᖃᔅᓯᐅᓂᕆᔭᖏᓐᓂᒃ, 
ᑭᓯᐊᓂᑦᑕᐅᖅ ᐱᕕᒃᓴᖃᖅᑎᑦᑎᓗᓂ ᐊᓄᖅᓯᒋᐊᖅᑎᑦᑎᔪᓐᓇᕐᓂᕐᒥᒃ.  ᒪᕐᕉᕗᒃ ᐱᒻᒪᕆᐊᓘᒃ ᑐᑭᓯᐅᒪᔭᐅᔭᕆᐊᖃᖅᑑᒃ 
ᑕᒪᐃᓐᓄᑦᑎᐊᖅ ᑕᒪᑐᒧᖓ ᐱᓕᕆᖃᑎᒌᒃᑐᓄᑦ: 1) ᖃᓄᑐᐃᓐᓇᖅ ᐱᓂᕆᔭᐅᔪᖅ ᖁᓛᓃᑦᑐᖅ ᓇᓕᒧᒋᔭᓕᒡᓘᓐᓃᑦ 
ᐅᓄᖅᓯᕙᓪᓕᐊᓂᕆᕙᒃᑕᖏᓐᓄᑦ ᐱᑕᖃᖅᑎᑦᑎᔾᔮᙱᑦᑐᖅ ᖃᓄᑐᐃᓐᓇᖅ ᐅᓄᖅᓯᕙᓪᓕᐊᓂᕆᔭᐅᔪᒥᒃ; ᐊᒻᒪᓗ 2) ᖃᓄᑐᐃᓐᓇᖅ 
ᐊᖑᓂᕆᔭᐅᔪᖅ ᑐᑭᖃᕋᔭᖅᐳᖅ ᐃᒪᓐᓇ, ᐊᑯᓂᐅᓂᖅᓴᖅ ᐅᓄᖅᓯᕙᓪᓕᐊᓂᕆᔭᖏᑦ ᐅᑎᖅᐸᓪᓕᐊᓗᑎᒃ.  ᑕᒪᓐᓇ ᐃᒪᓐᓇ 
ᑐᑭᖃᖅᐳᖅ, ᑲᔪᓯᓂᖃᑦᑎᐊᓛᖑᔪᓐᓇᖅᑐᖅ ᐃᑲᔪᖅᑐᐃᓂᐊᕐᓗᓂ ᓱᒃᑲᓛᒃᑯᑦ ᐅᑎᖅᑎᑦᑎᓇᔭᕐᓂᖅ ᐅᓄᕐᓂᕆᔭᖏᓐᓄᑦ 
ᑲᔪᓯᑏᓐᓇᕐᓗᒍ ᐱᔪᓐᓇᙱᑎᑦᑎᓚᐅᑲᖕᓂᖅ ᑕᒪᓐᓇ ᐃᓚᒋᔭᐅᑎᓪᓗᒍ ᐊᐅᓚᑦᑎᓂᕐᒧᑦ ᐱᕙᒌᔭᖅᑕᐅᓯᒪᔪᒥᒃ ᑭᓯᐊᓂ ᖃᓄᖅ 
ᐅᓄᖅᑎᒋᓂᖏᑦ ᑎᑭᐅᑎᒃᐸᑦ ᐃᑲᔪᖅᑐᐃᔪᓐᓇᕐᓗᓂ ᐅᓄᙱᑦᑑᒐᓗᐊᓂᒃ ᐱᔪᖃᕈᓐᓇᖅᐸᒡᓗᓂ. 

ᒫᓐᓇ ᖃᓄᐃᓕᖓᓕᕆᔭᖓ: 
ᐊᕙᑎᓕᕆᔨᒃᑯᑦ ᐋᖅᑭᒃᓱᐃᕙᓪᓕᐊᕗᑦ ᕿᑭᖅᑖᓗᖕᒥ ᑐᒃᑐᓂᒃ ᐊᐅᓚᑦᑎᕝᕕᖃᕐᓂᕐᒧᑦ ᐱᕙᒌᔭᖅᑕᐅᓯᒪᔪᒥᒃ (BICMP-ᒥᒃ), 
ᐊᑐᖅᖢᑎᒃ ᐅᖃᐅᓯᐅᓯᒪᔪᓂᒃ ᐅᖃᖃᑎᖃᑦᑎᐊᕐᓂᕆᔭᐅᓪᓚᕆᓚᐅᖅᑐᒥᑦ ᐅᓪᓗᒥᒧᑦ ᑎᑭᖦᖢᒍ. ᓯᕗᓪᓕᖅᐹᖅ ᐊᓯᔾᔨᒋᐊᒐᒃᓴᐅᔪᖅ 
ᑕᒪᑐᒧᖓ ᐱᕙᒌᔭᕐᓂᕐᒧᑦ ᐱᔭᕇᑕᐅᓯᒪᓕᖅᐳᖅ ᑐᓂᐅᖅᑲᐅᑕᐅᓯᒪᓪᓗᓂᓗ ᐊᐅᓚᑦᑎᕝᕕᖃᕐᓂᕐᒧᑦ ᐱᓕᕆᖃᑎᒌᒃᑐᓄᑦ, 
ᐊᒃᑐᖅᑕᐅᓯᒪᔪᓄᑦ ᓄᓇᓕᖕᓄᑦ ᐊᖑᓇᓱᒃᑐᓕᕆᓕᓄᓪᓗ. ᓂᕆᐅᒋᔭᖃᖅᑐᖃᖅᐳᖅ ᑕᒪᕐᒥᑦᑎᐊᖅ ᐊᐅᓚᑦᑎᕝᕕᖃᖃᑎᒌᑦ 
ᐱᓕᕆᐊᖃᓐᓇᕆᕝᕕᖃᕐᓂᐊᕐᓂᖏᓐᓂᒃ BICMP-ᒥᒃ. 

BICMP-ᒋᔭᐅᔪᖅ ᐋᖅᑭᒃᓱᖅᑕᐅᓯᒪᕗᖅ ᐅᑯᑎᒎᓇᖅ ᐱᓕᕆᐊᖑᔪᒃᓴᑎᒍᑦ, 1) ᐱᕙᒌᔭᖅᓂᕐᒧᑦ 
ᐱᓕᕆᐊᖑᕙᓪᓕᐊᔪᓂᒃ/ᐱᓕᕆᖃᑎᒌᓂᒃ, 2) ᑐᒃᑐᐃᑦ ᖃᓄᐃᓕᖓᓂᖏᓐᓄᑦ/ᓄᓇᖓᓪᓗ, 3) ᐊᖑᓂᕐᒧᑦ ᐊᐅᓚᑦᑎᕝᕕᖃᕐᓂᕐᒥᒃ, 
ᐊᒻᒪᓗ 4) ᓇᐅᑦᑎᖅᓱᖅᓯᓂᕐᒥᒃ. ᓯᕗᓪᓕᖅᐹᖅᓯᐅᑎ ᐊᓯᔾᔨᒋᐊᒐᒃᓴᐅᔪᖅ BICMP-ᒋᔭᐅᔪᖅ ᐅᓂᒃᑲᐅᓯᖃᕋᓱᒍᑕᐅᕗᖅ ᒫᓐᓇ 
ᖃᓄᐃᓕᖓᓕᕆᔭᖏᓐᓄᑦ ᖃᓄᐃᓂᐅᖁᔭᐅᓯᒪᔪᓂᒡᓗ ᑕᒪᐃᓐᓂ ᐊᑐᓂᑦ ᐱᓕᕆᐊᒃᓴᕆᔭᐅᔪᓂ. ᑖᓐᓇ ᐱᕙᒌᔭᖅᑕᐅᓯᒪᔪᖅ 
ᐊᑕᖐᙱᑦᑎᐊᖅᐳᖅ; ᐱᒻᒪᕆᐊᓘᕗᖅ ᒥᑭᒡᓕᒋᐊᖅᑎᑦᑎᔪᒪᓗᓂ ᖃᖓᒃᑰᖅᐸᓪᓕᐊᓇᔭᕐᓂᖏᓐᓂᒃ ᑕᒪᒃᑯᐊᓗ 
ᐊᒃᑐᐊᓂᖃᕋᔪᒃᐸᒃᖢᑎᒃ ᐊᐅᓚᑦᑎᕝᕕᖃᕐᓂᕐᒥᒃ ᐱᕙᒌᕚᖅᑕᐅᓯᒪᔪᓂᒃ ᐱᕙᓪᓕᐊᑎᑦᑎᓂᕐᒧᑦ.  

ᐅᖃᖃᑎᖃᕐᓃᑦ:  
ᐊᕙᑎᓕᕆᔨᒃᑯᑦ ᐱᓕᕆᐊᖃᖃᑦᑕᖅᓯᒪᕗᑦ ᐅᖃᖃᑎᒌᑦᑎᐊᕐᓂᕆᔭᐅᔪᓂᒃ ᐱᔾᔪᑎᖃᖅᖢᑎᒃ ᖃᓄᐃᓕᖓᓂᖏᓐᓂᒃ ᕿᑭᖅᑖᓗᖕᒥ 
ᑐᒃᑐᒋᔭᐅᔪᑦ. ᖃᖓᑦᑎᐊᓵᖑᓛᒃᑯᑦ ‘ᐱᓕᕆᖃᑎᒌᖕᓂᖅ ᕿᑭᖅᑖᓗᖕᒥ ᑐᒃᑐᓄᑦ’ ᐱᓕᕆᖃᑎᒌᖕᓂᖅ ᑲᔪᓯᑎᑕᐅᓚᐅᖅᑐᖅ ᓄᕕᐱᕆ 
2014-ᖑᑎᓪᓗᒍ, ᐱᓕᕆᖃᑎᒋᓪᓗᒋᑦ ᓄᓇᕗᑦ ᑐᙳᕕᒃᑯᑦ, ᕿᑭᖅᑖᓗᖕᒥ ᐆᒪᔪᓕᕆᔨᖕᔪᐊᒃᑯᑦ, ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ, ᐊᕙᑎᓕᕆᔨᒃᑯᑦ ᐃᓐᓇᐃᑦ ᐅᖃᐅᔾᔪᐃᔨᖏᑦ ᑲᑎᒪᔨᕋᓛᑦ ᕿᑭᖅᑖᓗᖕᒥᓗ ᐊᖑᓇᓱᒃᑐᓕᕆᔨᒃᑯᑦ ᐊᐅᓚᑦᑎᖃᑎᒌᖕᓂᕐᒧᑦ 
ᑲᑎᒪᖃᑎᒌᒃᑐᑦ ᐅᖃᐅᓯᖃᓚᐅᖅᑐᑦ ᕿᑭᖅᑖᓗᖕᒥ ᑐᒃᑐᓄᑦ ᐊᐅᓚᑦᑎᕝᕕᖃᕐᓂᕐᒧᑦ ᑐᕌᕆᔭᐅᔪᑦ, ᐊᐅᓚᑦᑎᕝᕕᖃᖃᑎᖃᕐᓂᕐᒥᒃ 



ᐃᓱᒪᒋᔭᒃᓴᓄᑦ, ᐊᑐᖅᑕᐅᓕᑐᐃᓐᓇᕆᐊᖃᖅᑐᓄᓪᓗ ᐊᐅᓚᑦᑎᕝᕕᖃᕐᓂᕐᒧᑦ ᐱᓕᕆᐊᖑᓇᔭᖅᑐᓄᑦ. ᐱᓕᕆᖃᑎᒌᖕᓂᕐᒧᑦ ᐃᓚᐅᔪᑦ 
ᓇᓗᓇᐃᓚᐅᖅᐳᑦ ᐃᑲᔪᖅᑐᐃᓂᕐᒥᓂᒃᓴᖅᑭᑎᑕᐅᓂᖓᓂᒃ ᐊᐅᓚᑦᑎᓂᕐᒧᑦ ᐱᕙᒌᔭᖅᑕᐅᓯᒪᔫᑉ ᐅᖃᖃᑎᖃᐃᓐᓇᕐᓂᕐᒥᒡᓗ  
ᐱᔾᔪᑎᖃᕐᓗᑎᒃ ᑐᒃᑐᓂᒃ ᐊᐅᓚᑦᑎᕝᕕᖃᖅᐸᖕᓂᕐᒥᒃ. ᓄᓇᓖᑦ ᐃᑲᔪᖅᑐᐃᒻᒪᕆᒃᐳᑦ ᐱᓕᕆᐊᖑᓂᐊᖅᑐᒥᒃ, ᑭᓯᐊᓂ ᐊᒥᓱᑦ ᐃᓚᐅᔪᑦ 
ᓇᓗᓇᐃᖅᓯᓚᐅᖅᐳᑦ ᐱᔪᒪᖔᕋᔭᕐᓂᕐᒥᓂᒃ ᖃᔅᓯᕌᕈᑕᐅᖃᑦᑕᕋᔭᖅᑐᑦ ᐃᓱᓕᑦᑕᖅᑎᑕᐅᓗᑎᒃ ᐃᒡᓗᒥᐅᑕᐅᖃᑎᒌᓄᑦ. 
ᐊᐃᑦᑖᖑᒐᓗᐊᖅ ᒫᓐᓇᒃᑯᑦ 4615 ᓂᒃ ᐃᒡᓗᕐᔪᐊᖅᑕᖃᖅᐳᖅ ᕿᑭᖅᑖᓗᖕᒥ (ᑕᒪᓐᓇ ᐱᔭᐅᓪᓗᓂ ᐅᑯᓇᙵᑦ, ᓄᓇᕘᒥ 
ᑭᒡᓕᓯᓂᐊᖅᑎᒋᔭᐅᔪᓂᑦ), ᐃᒡᓗᕐᔪᐊᕐᒥᐅᑕᐅᖃᑎᒌᑦ ᐱᑎᑕᐅᖃᑦᑕᖅᐸᑕ ᐊᑕᐅᓯᑐᐊᑯᓗᖕᒥᒃ ᑐᒃᑐᒥᒃ 
ᐱᑕᖃᕈᓐᓃᖅᑎᑦᑎᕙᓪᓕᕋᔭᖅᑐᖅ ᑖᒃᑯᓇᙵᑦ ᐊᑕᖏᖅᑐᓂᑦ ᑐᒃᑑᖃᑎᒌᓂᑦ. 

ᐱᓕᕆᔪᖃᓚᐅᙱᓐᓂᖓᓂ ᑖᔅᓱᒥᖓ ᐱᓕᕆᖃᑎᒋᖕᓂᕐᒥᒃ, ᐊᕙᑎᓕᕆᔨᒃᑯᑦ ᐊᐅᓚᑦᑎᖃᑎᖃᕐᓂᕐᒧᓪᓗ ᐱᓕᕆᖃᑕᐅᔪᑦ 
ᑲᔪᓯᑎᑦᑎᓚᐅᖅᐳᑦ ᐱᓕᕆᖃᑎᒌᖕᓂᕐᒥᒃ ᓯᕗᓂᒃᑲᓐᓂᐊᓂ ᔪᓚᐃ 2013-ᖑᑎᓪᓗᒍ 60 ᐅᖔᑖᓃᑦᑐᓂᒃ ᑭᒐᖅᑐᐃᔪᖃᖅᖢᓂ 
ᕿᑭᖅᑖᓗᖕᒥ ᐊᖑᓇᓱᒃᑐᓕᕆᔨᒃᑯᓐᓄᑦ, ᐊᓯᖏᓐᓂᒃ ᐊᐅᓚᑦᑎᖃᖃᑎᒌᖕᓂᕐᒧᑦ ᐱᓕᕆᖃᑎᒌᓄᑦ, ᖃᐃᖁᔭᐅᓯᒪᔪᑦ 
ᐅᖃᓪᒪᒋᐊᖅᑐᖁᔭᐅᓪᓗᑎᒃ, ᐃᓐᓇᐃᓪᓗ. ᐅᖃᖃᑎᒌᖕᓃᑦ ᐱᔭᕇᖅᑕᐅᓚᐅᖅᑐᑦ ᑕᒪᐃᓐᓄᑦ ᕿᑭᖅᑖᓗᖕᒥ ᓄᓇᓕᖕᓂ/ 
ᐊᖑᓇᓱᒃᑐᓕᕆᔨᓂ (ᐃᓚᐅᓪᓗᑎᒃ ᓴᓂᕋᔭᖕᓂᐅᑦ ᐃᒡᓗᓕᖕᒥᐅᓪᓗ) ᑎᓯᐱᕆ 2013-ᖑᑎᓪᓗᒍ ᐊᒻᒪᓗ ᔭᓄᐊᕆ 2014-ᖑᑎᓪᓗᒍ. 
ᐃᓚᒋᔭᐅᓪᓗᓂ ᐊᕙᑎᓕᕆᔨᒃᑯᑦ ᐃᓅᖃᑎᒌᖕᓂᕐᒧᑦ ᖃᐅᔨᓴᕐᓂᕆᔭᖏᓐᓄᑦ/ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᖃᐅᔨᓴᕐᓂᕐᒧᑦ 
ᐱᓕᕆᐊᖑᔪᒧᑦ, ᐊᖑᓇᓱᒃᑎᓄᑦ/ ᐃᓐᓇᕐᓄᑦ ᖃᐅᔨᓴᕐᓂᖅ ᑭᒃᑯᑐᐃᓐᓇᐃᓪᓗ ᐃᓱᒪᒋᔭᖏᓐᓄᑦ ᖃᐅᔨᓴᖅᓯᓂᖅ 
ᐱᓕᕆᐊᖑᓚᐅᖅᐳᑦ ᓄᓇᓕᖕᓂ ᐃᓕᖅᑯᓯᑐᖃᕐᙵᒍᑦ ᐊᖑᓇᓱᒃᐸᒃᑐᓂᒃ ᕿᑭᖅᑖᓗᖕᒥ ᑐᒃᑐᒋᔭᐅᔪᓂᒃ. ᐊᑕᖐᓪᓗᓂ ᐅᓇ, 
ᑕᒪᕐᒥᑲᓴᑦᑎᐊᖅ ᐃᓚᐅᔪᑦ ᐊᖏᖃᑎᖃᓚᐅᖅᑐᑦ ᒫᓐᓇᒃᑯᑦ ᐅᓄᙱᑦᑐᑯᓗᖕᓂᒃ ᑐᒃᑐᑕᖃᕐᓂᖓᓂᒃ ᕿᑭᖅᑖᓗᖕᒥ 
ᐊᐅᓚᑦᑎᕝᕕᖃᕐᓂᐊᕐᓂᕐᒧᓪᓗ ᐱᓕᕆᐊᖑᔭᕆᐊᓖᑦ ᑕᐃᒪᐃᑦᑕᕆᐊᖃᓪᓚᕆᒃᐳᑦ.  

ᐊᐅᓚᑦᑎᕝᕕᖃᕐᓂᕐᒧᑦ ᑐᕌᕆᔭᐅᔪᑦ ᐅᖃᐅᓯᐅᓯᒪᔪᑦ ᑕᒪᐃᓐᓂᑦᑎᐊᖅ ᐅᖃᖃᑎᒌᖕᓂᕆᔭᐅᔪᓂ ᐃᒪᐃᓕᖓᓚᐅᖅᐳᑦ, 
ᓄᖅᑲᖅᑎᑦᑎᔪᒪᓪᓗᑎᒃ ᐅᓄᕈᓐᓃᖅᐸᓪᓕᐊᓂᕿᔭᖏᓐᓂᒃ ᕿᑭᖅᑖᓗᖕᒥ ᑐᒃᑐᐃᑦ, ᐱᕕᒃᓴᖃᖅᑎᑦᑎᔪᒪᓂᕐᒧᓪᓗ ᑐᒃᑐᐃᑦ ᐅᓄᖕᓂᖏᑦ 
ᐅᓄᖅᓯᕙᓪᓕᐊᖁᓪᓗᒋᑦ.   

ᐊᑐᖅᑕᐅᖔᕈᓐᓇᖅᑐᑦ/ᖃᓄᐃᓕᐅᖁᔨᓂᕆᔭᐅᔪᑦ:  
BICMP-ᒋᔭᐅᔪᖅ ᐋᖅᑭᒃᓱᖅᑕᐅᑦᑎᐊᖅᓯᒪᓗᓂ ᐱᕙᒌᔭᕈᑕᐅᓂᐊᖅᐳᖅ, ᑐᑭᓯᓇᑦᑎᐊᖅᑐᓂᒃ ᑎᑎᕋᐅᔭᖅᓯᓚᔪᓂᒃ 
ᐅᖃᐅᓯᐅᓯᒪᔪᓂᒡᓘᓐᓃᑦ ᑲᔪᓯᐊᔾᔪᑎᖃᕐᓗᓂ ᕿᒥᕐᕈᐊᖅᑕᐅᒃᑲᓐᓂᕋᔭᕐᓂᖓᓄᑦ, ᐊᐅᓚᑦᑎᓂᕐᒧᑦ ᑐᕌᕆᔭᖃᖅᑐᖃᕐᓗᓂ 
ᓄᖅᑲᖅᑎᑦᑎᓂᕐᒥᒃ ᐅᓄᕈᓐᓃᖅᐸᓪᓕᐊᓂᕆᔭᖏᓐᓂᒃ ᕿᑭᖅᑖᓗᖕᒥ ᑐᒃᑐᐃᑦ ᐱᕕᖃᖅᑎᑦᑐᒪᒧᓪᓗ ᑖᒃᑯᐊ ᑐᒃᑐᐃᑦ 
ᐅᓄᖅᓯᒋᐊᕈᓐᓇᖁᓪᓗᒋᑦ.  

ᐊᕙᑎᓕᕆᔨᒃᑯᑦ ᐅᖃᖃᑎᖃᖃᑦᑕᕐᓂᐊᖅᐳᑦ ᕿᑭᖅᑖᓗᖕᒥ ᐊᖑᓇᓱᒃᑐᑯᓕᕆᔨᓂᒃ ᒫᑦᓯ 2015-ᒥ ᐅᖃᐅᓯᖃᕐᓂᐊᕐᓗᑎᒃ 
ᐊᓯᔾᔨᒋᐊᒐᒃᓴᐅᔪᒥᒃ BICMP-ᒥᒃ.  ᐊᓯᔾᔨᒋᐊᒐᒃᓴᐅᔪᖅ ᐱᕙᒌᔭᖅᑕᐅᓯᒪᔪᖅ ᐊᒥᖅᑳᕈᑕᐅᓂᐊᕆᕗᖅᑕᐅᖅ ᐊᓯᖏᓐᓄᑦ 
ᐊᐅᓚᑦᑎᒃᕕᖃᖃᑎᒌᖕᓂᕐᒧᑦ ᐱᓕᕆᖃᑎᒋᔭᐅᔪᓄᑦ ᐅᖃᐅᓯᒃᓴᖃᕋᔭᕐᒪᖔᑕᓗ ᐱᕝᕕᐅᔪᒪᓗᑎᒃ. ᐊᐃᑉᐸᖓᓂᒃ ᐊᓯᔾᔨᒋᐊᒐᒃᓴᐅᔪᒥᒃ 
ᐱᕙᒌᕙᖅᑕᐅᓯᒪᔫᑉ ᐋᖅᑭᒃᓱᐃᔪᖃᕐᓂᐊᖅᐳᖅ ᐅᖃᖃᑎᒌᖕᓃᑦ ᐱᔭᕇᖅᓯᒪᓕᖅᐸᑕ.   

ᐊᕙᑎᓕᕆᔨᒃᑯᑦ ᐃᒪᓐᓇᐅᖁᔨᕗᑦ, ᑕᒪᕐᒥᑦᑎᐊᖅ ᑕᒪᑐᒧᖓ ᐊᒃᑐᖅᑕᐅᓯᒪᔪᑦ ᐃᓄᐃᑦ, ᓄᓇᓖᑦ, ᐊᖑᓇᓱᒃᑐᓕᕆᔩᑦ 
ᐊᐅᓚᑦᑎᖃᑎᒌᖕᓂᕐᒧᓪᓗ ᐱᓕᕆᖃᑎᒌᑦ ᕿᒥᕐᕈᐊᒃᑲᓐᓂᕐᓗᑎᒃ ᐊᓯᔾᔨᒋᐊᒐᒃᓴᐅᔪᒥᒃ BICMP-ᒥᒃ ᐅᖃᐅᓯᒃᓴᒥᓂᒡᓗ ᐱᑎᑦᑎᓗᑎᒃ 
ᐊᕙᑎᓕᕆᔨᒃᑯᓐᓄᑦ ᐊᔪᕐᓇᕈᓐᓃᑐᐊᖅᐸᑦ.  

